
ONDAREA KOMIKIA. Conan Doylek asmaturiko pertsonaiaren ikuspegi berria ematen dute lanek 

Hamalau lanbide 
tradizionalen 
gaineko ikerketa 
lana kaleratu da 
Itxaro Artola I DONOSTIA 

Donostiako andere puru
egileak, Eibarko bizikleta 
muntatzaileak, meategie
tako emakumeak, azke
neko sardegileak eta au
rreko gizaldiko orgari eta 
kanpaigileak dira, besteak 
beste, atzo aurkeztu zen 
Gjicios Tradicionales VI 
(Lanbide tradizionalak 
VI) liburuko protagonis
tak. Karmelo Urdangarin 
eta Jose Maria Izaga de
barrak izan dira egileak, 
urtebeteko ikerketaren 
ostean. Argitara emateko 
Gipuzkoako Foru Aldun
diaren laguntza izan dute. 

Bikoteak hamar urte lu
ze daramatza Euskal He
rriko ofizio tradizionalak 
ikertzen, eta ehundik gora 
jaso dituzte zortzi liburu
tan, horietatik sei Gipuz
koako Foru Aldundiare
kin. Egileen hitzetan, «ziz
tu bizian aldatuz doan gi
zarte honetan ordezkaezi
na den ahozko transmi
sioari berandu izan baino 
lehen heltzea premiazkoa 
delako» egin dute lana. 

Azken honetarako ha
malau ogibide hartu di
tuzte, XIX. mende bukae
ratik garatu direnak. Gai
nera, beharginen bizimo
dua ere islatu dute, anek
dota frankozjantzita. 

Sherlock 
Holmesen komiki 
abenturak 
euskaratu ditu 
Bego Montoriok 
Saure argitaletxeak kaleratu ditu Pierre 
Beisek sorturiko bildumako lehen bi liburukiak 

ANDOAIN 
,." 

"INAKI SALVADOR" 

BAKAR KAKOA 

Antolatzailea: ANDOAINGO UDALA. URIGAIN KULTURA ETXEA. 
Laguntzailea: KUTXA. 

Estibalitz Ezkerra I BILBO 

Europako komikia euskal mun
dura gerturatzearekin batera 
irakurzaletasuna bultzatzeko 
modua bilatu nahi zuen Saure 
argitaletxeak. Eta zer hoberik 
Sir Arthur Conan Doylek ospe
tsu bihurtu zuen pertsonaiaren 
ibilerak euskaratzea baino. 
Saurek aurkezten digun Sher
lock Holmes, baina, pixka bat 
berezia da. Sinplea dena kora
pilatzen aditua da, eta Watson 
leialagatik ez balitz batek daki 
non ez ote zuen amaituko. Ale
gia, Conan Doyleren istorioe
tan azalduriko zuhurtzia eta 
gauzak lotzeko abilezia tokitan 

geratu da oraingoan. Hori bai, 
istorioetan abentura, misterioa 
eta hilketak erabat ziurtaturik 
daude. 

Hain zuzen, Holmes berriaren 
atzean Pierre Beis gidoilari 
frantsesa dago. Beis aspalditik 
zebilen ingeles literaturako per
tsonaia enblematikoaren gai
nean zerbait egin nahian, eta 
horren ildotik jaio zen hari zu
zenduriko komiki bilduma. De
tektibeari ikuspegi berria eman, 
istorioak gaurkotasunera ego
kitu, eta horra hor emaitza. 
Oraingoz bildumako lehen bi 
aleak argitaratu ditu Saurek, 
Sherlock Holmes eta kirol arrisku
tsuetako elkartea eta Sherlock 
Holmes: Kameliako gizonak, eta 
gutxi barru beste horrenbeste 
egingo du hirugarren liburukia
rekin. 

Pertsonaia ezagunagoa 
egilea baino 
«Komikiaren munduko beste 
pertsonaia batzuekin bezala, 
Sherlock Holmes bere egilea 
baino garrantzi handiagoa iza
tera iritsi da. Horregatik auke
ratu genuen bilduma honetara
ko, Holmes mundu guztiaren
tzat ezaguna delako, eta bere 
ibilerek elementu misterio
tsuak umorearekin tartekatzen 
dituztelako. Argitaletxe gisa li
teratura sustatzeko formula 
egokia izan zitekeela otu zitzai
gun», azaldu du Jean Francois 
Saure editoreak. 

Itzultzaile lanetan aritu den 
Bego Montoriorentzat, espe
rientzia izugarri ona izan da. 
«Komikizale amorratua naiz, 
eta, horregatik, eskertzekoa da 
halako aukera eman izana. Gai
nera, euskarazko eta frantse
sezko edizioak pare-parean 
atera direnez, itzulpenetarako 
egilearen plantxak zuzenean 
jaso ditut, eta horrek asko 
erraztu dit lana» , dio. Bere 
ustez, bilduma irakurle gazteei 
begira osatu bada ere, Holme
sen gorabeherekin edozein adi
netako jendeak goza dezake. 
«Nik neuk, itzulpen lanak egi
ten ari nintzela, barre handiak 
egin nituen istorioen kontura». 

Komikigintzaren esparruan, 
epe laburrean Euskal Herriko 
kostaldea izeneko liburua kale
ratzeko asmoa du Aramaioko 
Saure argitaletxeak. «Komiki 
bakoitzak zortzi bat hilabeteko 
dedikazioa eskatzen du, eta 
hori dela-eta urrira arte ez dugu 
lan hori prest izango. Euskal 
Herriarekin lotura izango duen 
pertsonaia propioa sortu nahi 
dugu, eta, haren bitartez, Eus
kal Herriko ingurumen kontuen 
berri eman», dio Jean Francois 
Saurek. Liburuaren nondik no
rakoak zehazteko ingurumen 
kontuetan aditua den Joseba 
Alvarezen laguntza izango 
dute. 


